
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	№ 01/34/8974-2024

	«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի № 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
Նախագծով նախատեսվում է ՀՀ կրթության, գիտության, մշակույթի և սպորտի նախարարության կողմից իրականացվող «1045. Նախնական (արհեստագործական) և միջին մասնագիտական կրթություն» ծրագրի «12004. Միջին մասնագիտական կրթության գծով ուսանողական նպաստների տրամադրում» միջոցառումից նվազեցնել 371,650.9 հազ. դրամ, որից 8,948.0 հազ. դրամն ուղղել «12011. Լեռնային Ղարաբաղից բռնի տեղահանված ընտանիքների Հայաստանի Հանրապետության նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում սովորող ուսանողների ուսման վարձի փոխհատուցում» միջոցառմանը: 
Այս կապակցությամբ առարկություններ չունենք, քանի որ նշված միջոցառման գծով գումարների նախատեսումը պայմանավորված է ՀՀ կառավարության 21.12. 2023թ. N 2291-Լ որոշման կիրարկմամբ (որոշումը վերաբերում է 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված ընտանիքների այն սովորողներին (այդ թվում՝ մինչև 2023-2024 ուսումնական տարին Լեռնային Ղարաբաղի կողմից ուսման վարձի փոխհատուցում ստացած), որոնք 2023 թվականի սեպտեմբերի 19-ի դրությամբ սահմանված կարգով ընդունվել կամ հրամանագրվել են ՀՀ նախնական (արհեստագործական), միջին, բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններում):
Միաժամանակ, խմբագրական առումով, առաջարկում ենք Նախագծի N 2 հավելվածում ճշտել գործառնական դասիչը:
Անդրադառնալով «12009. Մարզերում գործող նախնական և միջին մասնագիտական կրթության ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառման գծով 362,702.9 հազ. դրամի չափով լրացուցիչ միջոցների հատկացմանը՝ հայտնում ենք հետևյալը.
2024թ. բյուջետային գործընթացի շրջանակներում կայացած քննարկումների արդյունքում նշված միջոցառման գծով նախատեսվել է 103,894.0 հազ. դրամ՝ 2024թ. սեպտեմբեր-դեկտեմբեր ամիսների համար: Նախագծով ներկայացված գումարի պահանջը պայմանավորված է ՀՀ կրթության, գիտության, մշակույթի և սպորտի նախարարի (այսուհետ՝ Նախարար) 12.12.2023թ. «Նախնական մասնագիտական (արհեստագործական) և միջին մասնագիտական կրթություն իրականացնող պետական ուսումնական հաստատությունների ուսանողներին և մանկավարժական աշխատողներին տրանսպորտային ծառայությունների դիմաց փոխհատուցելու կարգը հաստատելու մասին» N147-Ն հրամանով (այսուհետ՝ Հրաման), որի 2-րդ կետի համաձայն՝ Հրամանն ուժի մեջ է մտնում 2024 թվականի հունվարի 1-ից:
Այդ կապակցությամբ հայտնում ենք, որ բյուջետային գործընթացի շրջանակներում չի քննարկվել միջոցառման գծով գումարների ավելացման վերաբերյալ հարցը, Հրամանը չի ներկայացվել ՀՀ ֆինանսների նախարարության քննարկմանը և, առանց վերջինիս հետ համաձայնեցման, Նախարարի կողմից ընդունվել է պետական բյուջեի վրա ուղղակի ազդեցություն ունեցող, լրացուցիչ ծախսերի ավելացում ենթադրող գերատեսչական իրավական ակտ: Ուստի առաջարկում ենք փոփոխություն կատարել Հրամանում՝ վերջինիս ուժի մեջ մտնելու ժամկետը համապատասխանեցնելով պետական բյուջեով նախատեսվածին:
	

     



















Ընդունվել է














Փոփոխությունը կատարված է:


Չի ընդունվում, քանի որ
[bookmark: _GoBack]ՀՀ կրթության, գիտության, մշակույթի և սպորտի նախարարի (այսուհետ՝ Նախարար) 12.12.2023թ. «Նախնական մասնագիտական (արհեստագործական) և միջին մասնագիտական կրթություն իրականացնող պետական ուսումնական հաստատությունների ուսանողներին և մանկավարժական աշխատողներին տրանսպորտային ծառայությունների դիմաց փոխհատուցելու կարգը հաստատելու մասին» N147-Ն հրամանի 2-րդ կետի համաձայն՝ Հրամանն ուժի մեջ է մտնում 2024 թվականի հունվարի 1-ից և «Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի № 2323-Ն որոշման հավելվածներում «12009. Մարզերում գործող նախնական և միջին մասնագիտական կրթության ուսումնական հաստատությունների սովորողների և մանկավարժական աշխատողների տրանսպորտային ծախսերի փոխհատուցում» միջոցառման գումարը նախատեսված է 1-ին եռամսյակից:

	
	



